ԱՄՓՈՓԱԹԵՐԹ
ՀԱՆՐԱՊԵՏԱԿԱՆ ԳՆԴԱԿԱՊԱՐԿՈՒՃԱՅԻՆ ՀԱՇՎԱՌՄԱՆ ՔԱՐՏԱԴԱՐԱՆԻ ԳՈՐԾՈՒՆԵՈՒԹՅԱՆ ԿԱՐԳԸ ՍԱՀՄԱՆԵԼՈՒ ԵՎ 2000 ԹՎԱԿԱՆԻ ԴԵԿՏԵՄԲԵՐԻ 6-Ի ԹԻՎ 812 ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. Պետական եկամուտների կոմիտե
	06.03.2023թ.

	
	01/11-1/13412-2023

	Առաջարկություններ և առարկություններ չկան:

	

	2. Հակակոռուպցիոն կոմիտե
	09.03.2023թ.

	
	18-1858-23

	Առաջարկություններ և առարկություններ չկան:

	

	3.Քննչական կոմիտե
	07.03.2023թ.

	
	01/22/71489-2023

	Առաջարկություններ և առարկություններ չկան:

	

	4. Ազգային անվտանգության ծառայություն
	09.03.2023թ.

	
	11/393

	Առաջարկություններ և առարկություններ չկան:

	

	5. Բարձր տեխնոլոգիական արդյունաբերության նախարարություն
	14.03.2023թ.

	
	01/17.1/2453-2023

	Նախագծի 2-րդ կետով նախատեսվում է ուժը կորցրած ճանաչել Հայաստանի Հանրապետության կառավարության 2000 թվականի դեկտեմբերի 6-ի Հանրապետական գնդակապարկուճային հաշվառման քարտադարանի կազմակերպման և գործունեության կարգը հաստատելու մասին թիվ 812 որոշումը: Նշվածը հաշվի առնելով՝ առաջարկում ենք Նախագծի նախաբանում հղում կատարել նաև «Նորմատիվ իրավական ակտերի մասին» օրենքի 37-րդ հոդվածին:


	Ընդունվել է:

	6. Գլխավոր դատախազություն
	23.03.2023թ.

	
	02/20.4/5154-2023

	1. Առաջարկում ենք Կարգի 28-րդ կետում նախատեսված դրույթը նախատեսել Կարգի 8-րդ կետում նախատեսված դրույթից առաջ՝ իրավանորմերի միջև տրամաբանական կապն ապահովելու նպատակով:
2. Առաջարկում ենք Նախագծի նախաբանում հղում կատարել նաև Նորմատիվ իրավական ակտերի մասին օրենքի 37-րդ հոդվածի 1-ին մասին՝ հաշվի առնելով այն, որ Նախագծի 2-րդ կետով նախատեսվում է ուժը կորցրած ճանաչել ՀՀ կառավարության 2000 թվականի դեկտեմբերի 6-ի թիվ 812 որոշումը:


	Ընդունվել է:

	7. Ֆինանսների նախարարություն
	09.03.2023թ.

	
	11/393

	Հաշվի առնելով «Նորմատիվ իրավական ակտերի մասին» օրենքի 12-րդ հոդվածի 1-ին մասը՝ առաջարկում ենք վերնագրում նշում պարունակել Նախագծի 2-րդ կետի վերաբերյալ:

Առաջարկում ենք Նախագծում նախատեսել ուժի մեջ մտնելու ժամկետ՝ այն համապատասխանեցնելով «Զենքի շրջանառության կարգավորման մասին» օրենքի ժամկետին, որն ուժի մեջ է մտնելու 2023 թվականի ապրիլի 28-ին:
Միևնույն ժամանակ Նախագծի 1-ին կետով հաստատվող կարգի համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 
14-րդ հոդվածի 5-րդ մասի պահանջներին: 


	Ընդունվել է:

	8. ՀՀ արդարադատության նախարարություն
	19.05.2023թ.

	
	/27.3/24997-2023

	1. Հանրապետական գնդակապարկուճային հաշվառման քարտադարանի գործունեության կարգը սահմանելու մասին Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի «Հաստատել» բառն անհրաժեշտ է փոխարինել «Սահմանել» բառով:

2. Նախագծի 2-րդ կետով նախատեսվում է ուժը կորցրած ճանաչել Հայաստանի Հանրապետության կառավարության 2000 թվականի դեկտեմբերի 6-ի Հանրապետական գնդակապարկուճային հաշվառման քարտադարանի կազմակերպման և գործունեության կարգը հաստատելու մասին թիվ 812 որոշումը, մինչդեռ Նախագծի վերնագրում նշվածի վերաբերյալ որևէ նշում չկա: 

«Նորմատիվ իրավական ակտերի մասին» Հայաստանի Հանրապետության օրենքի (այսուհետ՝ Օրենք) 12-րդ հոդվածի 1-ին մասի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
Վերոգրյալից ելնելով՝ անհրաժեշտ է Նախագծի վերնագրում նախատեսել նաև 2-րդ կետով նախատեսվող կարգավորումը:

3. Նախագծի 3-րդ կետի «2022 թվականի հոկտեմբերի 5-ի ՀՕ-368-Ն» բառերն անհրաժեշտ է հանել՝ հաշվի առնելով Օրենքի 18-րդ հոդվածի կարգավորումը: 

4. Նախագծի Հավելվածի (այսուհետ՝ Հավելված) 2-րդ կետի «Հայաստանի Հանրապետության հանրապետական» բառերն անհրաժեշտ է հանել՝ հաշվի առնելով Հավելվածի 1-ին կետի կարգավորումը, որով արդեն իսկ սահմանվում է այսուհետ կիրառվող կրճատ տարբերակը:

5. Հավելվածի 4-րդ կետի 3-րդ ենթակետի համաձայն՝ գնդակապարկուճադարանի հիմնական խնդիրներն ու գործառույթներն են Հայաստանի Հանրապետության տարածքում շրջանառության մեջ գտնվող քաղաքացիական, ծառայողական և մարտական ակոսափող հրազեններից (ոչ ավելի քան 12,7մմ տրամաչափ ունեցող) (այդ թվում` կորած և հափշտակված) ստուգողական կրակված գնդակների և պարկուճների հաշվառումը:

Մինչդեռ Հավելվածի 12-րդ կետով սահմանվում է, որ ստուգողական կրակելը ձևակերպվում է արձանագրությամբ` երկու օրինակից, որոնցից մեկը կրակված գնդակների և պարկուճների հետ միասին պահվում է գնդակապարկուճադարանում, իսկ երկրորդը` տվյալ կազմակերպությունում: Նշված դրույթից բխում է, որ գնդակապարկուճադարանը ապահովում է նաև ստուգողական կրակված գնդակների և պարկուճների պահպանումը:
Վերոգրյալից ելնելով՝ գտնում ենք, որ Հավելվածի 4-րդ կետի 3-րդ ենթակետն ունի լրամշակման կարիք:

6. Հավելվածի 9-րդ և 31-րդ կետերը պարունակում են նույնաբովանդակ կարգավորում, ուստի անհրաժեշտ է նշված կետերը վերանայել: 

7. Հավելվածի 10-րդ կետով սահմանված են ստուգողական կրակման ենթակա դեպքերը:

Նշվածի կապակցությամբ հարկ ենք համարում անդրադատնալ «Զենքի շրջանառության կարգավորման մասին» օրենքի 31-րդ հոդվածի 2-րդ մասին, համաձայն որի՝ իրավաբանական և ֆիզիկական անձինք զենք պահելու և օգտագործելու կամ պահելու և կրելու թույլտվության ժամկետը երկարաձգելու համար իրենց պատկանող ակոսափող զենքերը ստուգման նպատակով կրակելու համար ներկայացնում են փորձաքրեագիտական ստորաբաժանում` Հայաստանի Հանրապետության ոստիկանության տված ուղեգրի համաձայն: Իսկ նույն հոդվածի 3-րդ մասի համաձայն՝ ակոսափող զենքը վաճառելու, նվիրելու, ժառանգելու դեպքում ստուգման նպատակով կրակելու համար այն ներկայացվում է փորձաքրեագիտական ստորաբաժանում՝ Հայաստանի Հանրապետության ոստիկանության տված ուղեգրի համաձայն:

Սույն դեպքում հարկ է նշել, որ Հավելվածի 10-րդ կետով հիշյալ դեպքերը նախատեսված չեն:

Բացի այդ, Հավելվածի 10-րդ կետի 1-ին պարբերության «օրենքով» բառից առաջ կիրառվող «Հայաստանի Հանրապետության» բառերն անհրաժեշտ է հանել՝ հաշվի առնելով Օրենքի 18-րդ հոդվածի կարգավորումը: 

8. Հավելվածի 18-րդ կետի համաձայն՝ ստուգման և ստուգողական կրակման նպատակով գնդակապարկուճադարան ներկայացված զենքերը գրանցվում են համապատասխան հաշվառման մատյաններում և հետազոտվում` կրակելու համար պիտանիությունը պարզելու նպատակով: Ստուգման և հետազոտման արդյունքների մասին հայտնվում է նախաձեռնողին, իսկ անհրաժեշտության դեպքում` նաև այլ շահագրգիռ ծառայություններին:  

Նշված կարգավորումից պարզ չէ, թե ինչ ժամկետում և ինչ կարգով է հայտնվում նախաձեռնողներին ստուգման և հետազոտման արդյունքների մասին:

9. Հավելվածի 22-րդ կետի համաձայն՝ գնդակապարկուճադարան ներկայացված զենքը, կրակված գնդակները, պարկուճները և զենքի հետքեր ունեցող փամփուշտները ստուգվում են 30-օրյա ժամկետում (ձգաբանական ավտոմատացված նույնականացնող համակարգի առկայության պայմաններում), իսկ բացառիկ դեպքերում (նախաքննության մարմնի պահանջով)` հնարավոր սեղմ ժամկետում: 

Նշված կարգավորումից հետևում է ձգաբանական ավտոմատացված նույնականացնող համակարգի առկայության պայմաններում գնդակապարկուճադարան ներկայացված զենքը, կրակված գնդակները, պարկուճները և զենքի հետքեր ունեցող փամփուշտները ստուգվում են 30-օրյա ժամկետում, սակայն նշված կարգավորումից պարզ չէ, թե հիշյալ համակարգի բացակայության դեպքում ստուգում կատարվում է, թե ոչ և ինչ ժամկետներում է այն կատարվում: Նշվածը հաշվի առնելով, գտնում ենք, որ հիշյալ կարգավորումն ունի լրացուցիչ պարզաբանման կարիք: 

Վերոգրյալի հետ մեկ տեղ, առաջարկում ենք սույն կետով սահմանել նաև նախաքննության մարմնի դիմելու դեպքում ստուգում իրականացնելու հստակ ժամկետ:

Բացի այդ, առաջարկում ենք «պահանջով» բառը փոխարինել «դիմելու դեպքում» բառով:

10. Հավելվածի 26-րդ կետի երկրորդ նախադասության համաձայն՝ գործադրված զենքի պարզման դեպքում գնդակապարկուճադարանում հաշվառված կրակված գնդակները, պարկուճները և զենքի հետքեր ունեցող փամփուշտները հանվում են հաշվառումից և ուղարկվում վարույթն իրականացնող մարմնին` քրեական վարույթի նյութերին կցելու համար:

Սույն դեպքում պարզ չէ, թե ինչ ժամկետներում են հիշյալ փամփուշտները ուղարկվում վարույթն իրականացնող մարմնին:

11. Հավելվածի 28-րդ կետի համաձայն՝ այլ փորձագիտական հիմնարկում նշանակված հետազոտության կամ փորձաքննության կատարման նպատակով կամ դատաքննության փուլում զննվելու նպատակով գնդակապարկուճադարանում հաշվառված կրակված գնդակները, պարկուճները և զենքի հետքեր ունեցող փամփուշտները կարող են ուղարկվել վարույթն իրականացնող մարմնին, որը, համապատասխան հետազոտության արդյունքները ստանալուց հետո 5-օրյա ժամկետում պետք է ապահովի դրանց վերադարձը` գրավոր կարգով:
Սույն դեպքում, անհասկանալի է «պետք է ապահովի դրանց վերադարձը` գրավոր կարգով» ձևակերպումը, ուստի անհրաժեշտ է այն վերանայել: 

12. Հավելվածի 29-րդ կետի համաձայն՝ քաղաքացիական, ծառայողական և մարտական ակոսափող զենքերի կորստի (հափշտակման) դեպքում ներքին գործերի տարածքային ստորաբաժանման պետը (որտեղ գրանցվում է դեպքը) 24 ժամվա ընթացքում դրա մասին հայտնում է գնդակապարկուճադարան, որտեղ այդ զենքից ստուգման նպատակով կրակված գնդակներն ու պարկուճներն առանձնացվում են, ներառվում են քաղաքացիական, ծառայողական և մարտական կորած (հափշտակված) ակոսափող զենքերից ստուգողական կրակված գնդակների և պարկուճների հավաքածուի մեջ և պարբերաբար ստուգվում` համեմատվելով դեպքի վայրերից վերցված, քրեական վարույթներով իրեղեն ապացույց ճանաչված և գնդակապարկուճադարան նոր ներկայացվող կրակված գնդակների, պարկուճների և զենքի հետքեր ունեցող փամփուշտների հետ:

Սույն դեպքում, հստակ չէ «պարբերաբար ստուգվում» ձևակերպումը, ուստի անհրաժեշտ է այն խմբագրել, հստակ նշելով այդ պարբերականության մանրամասները:

13. Հավելվածում առկա են չհամարակալված պարբերություններ, հետևաբար անհրաժեշտ է դրանք համարակալել՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի կարգավորումները:


	2. Ընդունվել է:

3. Ընդունվել է:

4. Ընդունվել է:
5. Ընդունվել է:
6. Ընդունվել է, կետը հանվել է:

7. Ընդունվել է:
8. Ընդունվել է:

9. Ընդունվել է:

10. Ընդունվել է:

11. Ընդունվել է:

12. Ընդունվել է:

13. Ընդունվել է:




ՀՀ ներքին գործերի նախարարություն
